
Napaete Hoe Purạuena Helmel
Sabha-2022
Paromen 3-6 April Chapainawabonj jilạ reaḱ Amnura Mission re mit́
helmel sabha hoe purạuena. Noa Helmel Sabhae saṕṛaoleda Rajshahi
circle, BNELC church. Noa helmel sabha re bo̠ho̠ḱ katha tahẽkana,
Joh:14:6. Ińge Hortet́ Sạriaḱtet́ ar Jion. Helmel Sabhare amdaj 500
sae cetan hoṛko selet́lena. Ente dhorom katha ańjom lạgit́ BNELC
church reaḱ mimit́ ṭhạ̃iren isại hoṛko so̠ho̠t́ seṭerlena.

Helmel sabhare etohoṕ khon mucạt́ din dhạbić ạdi napaete, dhorom
salaḱ jion khemao, Isorre jamaṛ akae tahẽn nonkan uskur se udgạu
kathako porcarena. Noa upạs dinre kại manwa iạte Jisuaḱ harket-
saset dinko disạ reaḱ kathako porcarena. Sạrige helmel sabhare
selet́len hoṛko ạḍi daman kathako hemeṭjoṅana. Noa Helmel Sabhare
maraṅ peṛa hạsạbte selet́e tahẽkana Rev: Binoy Saur. AG.Church.
Ar uni do̠ Helmel Sabha reaḱ aso̠l jos katha cetanre galmaraokeda.

Onka leka sabhare Moṅgol hiloḱ (05 April) ńindạ bises koejoṅ
reaḱ bondoboslena. Noa bises koejoṅe ạḱyurkeda Rev: Binoy Saur ar
uni  sãote  BNELC  ren  seṭerko  tahẽkan  mimit́  pasṭorko.  Helmel

https://santalstimes.com/2022/04/07/napaete-hoe-pura%cc%a3uena-helmel-sabha-2022/
https://santalstimes.com/2022/04/07/napaete-hoe-pura%cc%a3uena-helmel-sabha-2022/


Sabhare selet́akan ḍher hoṛge bises koejoṅ ko hataokeda. Ar nonkate
probhuaḱ bhorko ataṅjoṅana.

Sabha mucạt́ din Budhbar (6 April) setaḱ 9:00-11:30 baja do̠ Maraṅ
Girjạ ar Probhu Kedoḱ hoyena. Noa maraṅ girjạ do̠ Pasṭorko hotete
hoe  purạuena.  Isoraḱ  daya-dulạṛ  ar  Helmelre  jarwa  akan  sanam
hoṛkoaḱ goṛo-gopoṛote Sabha do̠ ạḍi mońjte hoyena. Girjạ tayom
Rajshahi circle Acting Chairman Robindronath Hembrom do̠ bidạ johar
talate Helmel sabhae mucạt́ket́a.    


